
ЖАЛЕТДЕНОВА Фарида Базарбаевна,
Зерде бұзылыстары бар балаларға арналған облыстық арнайы кешен "мектеп интернат-колледжінің" қазақ тілі мен әдебиеті пәні мұғалімі.
Орал қаласы

«АҒАЙЫН» МӘТІНІ

	Оқу бағдарламасына сәйкес оқыту мақсаттары
	8.1.4.1. Кез келген қолжетімді тәсіл арқылы өзінің өтініштері мен қалауларын білдіру (жестерді қолдану, заттар мен әрекеттерді, сөздер мен сөйлемдерді қолдану арқылы)

	Сабақтың мақсаты
	Кез келген қолжетімді тәсіл арқылы өзінің өтініштері мен қалауларын білдіреді (жестерді қолдану, заттар мен әрекеттерді, сөздер мен сөйлемдерді қолдану арқылы)

	Сабақ барысы:

	Сабақтың кезеңі/
уақыты
	Педагогтің әрекеті
	Оқушының
әрекеті
	Бағалау
	Ресурстар

	Сабақтың
басы
	І. Ұйымдастыру бөлімі.
Білер қазақ баласы,
Сәлем – сөздің анасы.
Алдымыздан кезіккен,
Көп танысты көреміз.
Бәріне де ізетпен
Біздер сәлем береміз.
ІІ. «Ыстық алақан» әдісі арқылы оқушылар нейрожаттығулар орындайды. Оқушылар бәрі бірге орындайды.
ІІІ. «Бір қадам артқа» әдісі арқылы өткен сабақтан алған білімдерін тексеру.
Үй тапсырмасы Ыбырай Алтынсарин «Бақша ағаштары» әңгімесі бойынша сұрақтарға жауап беру.
Әңгіме авторы кім? Ыбырай Алтынсарин кім? Оның қандай шығармаларын білесіңдер?
«Кел, балалар, оқылық!» өлеңін жатқа оқу. «Қазақ хрестоматиясы» туралы айту.
1. Әкесі мен баласы қайда барды?
2. Олар бақшадан нелерді көрді?
3. Баласы әкесіне қандай сұрақ қойды?
4. Әкесі қалай жауап берді?
5. Әкесі баласын неге теңеді?
6. Ақылды бала болып өсу үшін не істеу керек?
7. Әңгіме неліктен «Бақша ағаштары» деп аталған?
	Оқушылармен амандасу, оқушылар бір- бірімен амандасады.






Оқушылар тәлім, тәрбие туралы нақыл сөздер айтады.


Ағаш (бәйтерек) суретін көрсету.

Ағаш-Бәйтерек

Болжау Бәйтерек - Отбасы
	Сөздіктерді оқиды,
Қосымша мәліметтер оқиды

	Сабақтың
ортасы
	ІІІ. «Болжау» әдісі арқылы суреттер бойынша жаңа тақырыпты болжау.
Бүгінгі өтетін тақырыбымыз- отбасы жайында болмақ.
Жұмбақ шешу:
Маған да, саған да,
Жақын туыс –бес адам.
Үш әріптен тұратын
Оңға оқы, солға оқы
Өзгермейді еш одан.
Бәрі де өз жұратың
Айтады, қане, кім атын?
(Ана, ата, аға,апа, іні)
Айтары көп ғұлама
Көп жасаған бұл адам.
Әкесі ол әкеңнің,
Білер оны сұраған. (Атаң)
Бала, бала, бала деп,
Түнде шошып оянған.
Түн ұйқысын төрт бөліп,
Түнде бесік таянған. Ол кім? (Ана)
Атаңның баласы,
Кей кезде таласып
Қаласың әжеге
Білгенің асады кәдеге (Әкең)
Енді осыларды анықтап айтайық.
Ата- әкенің әкесі, үйдің данасы, ақсақал,
Әже – әкенің анасы, үйдің кейуанасы
Әке- үйдің иесі, асыраушы, қамқоршы
Ана- ошақ иесі, отбасы ұйытқысы
Ұл – аға, іні
Қыз- апа, қарындас, сіңлі
Адамға өмірде ең қымбаттысы – отбасы.
Оқушылар, сіздерге тапсырма
Отбасы қандай болуы керек?
Бақытты, тату, сыйлы, қамқор, мейірімді, кешірімді, үлгілі,
Отбасы мүшелері туралы тақпақтар айту
Ең жақын адамдар
Әкем мен анам бар.
Әкемнің әкесі
Ақ басты- атам бар.
Әкемнің анасы
Ақ шашты – әжем бар.
Ұлдардың үлкені
Бір туған –ағам бар.
Қыздардың үлкені
Бір туған –апам бар.
Ұлдардың кішісі
Бір туған –інім бар
Қыздардың кішісі
Бір туған қарындас
Әпкеге сіңлі бар.
Атамнан басталар,
Әжемнен қосталар.
Отбасым мыналар:
Ең адамдар
Әкем мен анам бар.
Бір туған ағам бар,
Бір туған апам бар.
Бәрін жақсы көремін,
Еркелеймін, еремін.
«Ағайын» деп аталатын шағын әңгіме оқимыз.
Бүркіт немесе Ағаш суреті арқылы отбасына сәйкес келетін суретті таңдау
ІY. «Ой тастау» әдісі
Жалпы «Ағайын» деген сөзді қалай түсінесіңдер?
Ағайын деген кімдер?
Бір Ата-анадан туған ұл-қыздар, ағалы-інілілер мен апалы-сіңлілілер бір сөзбен- Ағайындылар деп аталады.
Сөздікпен жұмыс.
Ағайын – туысқан адам
Аңғартып – білдіріп
«Ағайын» мәтінін түсіндіру
«Жалғасын тап» мақал –мәтелдер айту
Ата көрген оқ жонар,
Ана көрген тон пішер
Әкеге қарап, ұл өсер,
Анаға қарап, қыз өсер
Әке- асқар тау,
Ана- сылдырап аққан бұлақ,
Бала- жағасындағы құрақ.
Ағасы бардың – жағасы бар,
Інісі бардың – тынысы бар,
Апасы бардың –панасы бар.
Y. Сергіту . Санамақ
Бір үйде біз нешеуміз?
Кел, санайық екеуміз
Бас бармағым- атам, үйдің данасы,
Балан үйрек –әжем, ошақ анасы.
Ортан терек –әкем,отау панасы,
Шылдыр шүмек – анам, шаңырақ ажары
Кшкене бөбек – мен, бәрінің базары.
Бір үйде біз нешеуміз?
Бір үйде біз бесеуміз.
Ойын : «Еркелетіп айт»
Ата- аташым
Әже- әжетай
Әке- әкешім
Ана- анашым
Аға-ағатай
Апа- апатай
Іні- інішек
YІІ. «Түсініктеме күнделігі»
Оқушыларға оқыту.
Оқулықтағы сұрақтарға жауап бергізу.
Есте сақта!
Отбасы – сыйластық пен жарастық орнаған орта.
Отбасы- бала тәрбиесінің ең алғашқы ұжымы.
«Сұрақ-жауап»
Шаңырақтағы ең үлкені адам, дана, ақылшы кім?
Мейірімді, ақ жаулықты кім?
Отбасының тірегі, иесі, асыраушысы кім?
Отбасының ұйытқысы, шамшырағы кім?
«Ат ұстар», шаңырақтың иесі кім?
«Шай құяр», «Кесте тігер», үйдің қонағы кім?
	
Алақан суреті арқылы бір-біріне тілектер айту.



Оқушыларға сауал қою

Жұмбақ жасыру


















Слайд көрсету

Жұптық жұмыс
















Дәптермен жұмыс
	
Тілектер айтады

Өз ойларын айтады

Жұмбақ шешеді.


Әңгімені тізбектеп оқиды.

	Сабақтың
соңы
Кері байланыс
	Қорытынды «Даналық ағашы»
Әр оқушы өз отбасына тілек тілеп Бәйтерек ағашына іледі.
Бір ата, бір ананың түлегіміз,
Бір болсын қайда жүрсек тілегіміз.
Бірлік барда тірлік бар деген бабам,
Бірлікпенен бірге соқсын жүрегіміз.
Ән «Бауыр керек»
	«Даналық ағашы» бойынша сабақты қорыту.
Оқушылар кітаптан оқиды.

